
難經 

第五十一難-病欲不同 

原文 

病有欲得溫者，有欲得寒者，有欲得見人者，有不欲得

見人者，而各不同，病在何藏府也？然：病欲得寒，而欲見

人者，病在府也；病欲得溫，而不欲見人者，病在藏也。何

以言之？府者，陽也，陽病欲得寒，又欲見人；藏者陰也，

陰病欲得溫，又欲閉戶獨處，惡聞人聲，故以別知藏府之病

也。 

 

註釋 

紀氏曰：府為陽，陽病則熱有餘，而寒不足，故飲食方服居處，皆欲就寒也，

陽主動而應乎外，故欲得見人。藏為陰，陰病則寒有餘，而熱不足，故飲食衣服

居處，皆欲就溫也，陰主靜而應乎內，故欲閉戶獨處，而惡聞人聲也。 

 

 


